
ივ. ჯავახიშვილის სახელობის ისტორიისა და ეთნოლოგიის ინსტიტუტი
(2017 წლის სამეცნიერო და სხვა საქმიანობის ანგარიში)

2017 წელს ივანე ჯავახიშვილის სახელობის ისტორიისა და ეთნოლოგიის
ინსტიტუტში მიმდინარეობდა მუშაობა სამეცნიერო-კვლევით პროექტებზე: 1. ძველი
ახლო აღმოსავლეთის ისტორია (დამხმარე სახელმძღვანელო თბილისის სახელმწიფო
უნივერსიტეტის სტუდენტებისთვის) (ხელმძღვანელი ირინე ტატიშვილი,
შემსრულებელი ძველი ქვეყნების ისტორიის განყოფილება); 2. ქართული
სახელმწიფოებრიობის გენეზისი და განვითარების ეტაპები დიაქრონიულ ჭრილში
(წინაქრისტიანული ხანიდან თანამედროვეობამდე) (ხელმძღვანელი ვაჟა კიკნაძე,
შემსრულებლები: შუა საუკუნეების საქართველოს ისტორიისა და
წყაროთმცოდნეობის განყოფილება, ახალი და უახლესი ისტორიის განყოფილება); 3.
მულტიკულტურული საქართველო და კავკასია: ეთნოკულტურული ადაპტაციისა და
ინტეგრაციის პროცესების ანალიზი (ხელმძღვანელი ნინო მინდაძე, შემსრულებლები:
საქართველოს ეთნოლოგიისა და კავკასიის ეთნოლოგიის განყოფილებები,
ანთროპოლოგიური კვლევის ლაბორატორია); 4. ქართული ისტორიული აზრის
ისტორია: ადამიანები, ტექსტები, იდეები (გვიანი ანტიკურობა - მეოცე საუკუნის
პირველი მეოთხედი) (ხელმძღვანელი მარიამ ჩხარტიშვილი, შემსრულებელი: შუა
საუკუნეების საქართველოს ისტორიისა და წყაროთმცოდნეობის განყოფილება),
რომელებიც დაფინანსდა „სამეცნიერო კვლევების ხელშეწყობის“ პროგრამის
ფარგლებში.

2017 წელს ინსტიტუტის ბაზაზე შესრულდა შოთა რუსთაველის ეროვნული
სამეცნიერო ფონდის გრანტით დაფინანსებული სამეცნიერო-კვლევითი პროექტი:
შეუსწავლელი საარქივო მასალები და აღმოსავლეთ საქართველოს მთიანეთის
ტრადიციული კულტურა (ეთნოლოგიური ძიებანი) (FR /137/2 – 153/14, 2015-2018 წწ.,
ხელმძღვანელი ნინო ღამბაშიძე).

ინსტიტუტის 20 მეცნიერმა მონაწილეობა მიიღო  ეროვნულ და საერთაშორისო
სამეცნიერო პროექტებში, რომლებიც ფინანსდებოდა სხვადასხვა ფონდის მიერ სხვა
ორგანიზაციების ბაზაზე.

2017 წელს ისტორიისა და ეთნოლოგიის ინსტიტუტმა გამოსცა პერიოდული
გამოცემები: „ახალი და უახლესი ისტორიის საკითხები“ N1 (20), N2 (21); „კავკასიის
ეთნოლოგიური კრებული“ XVIII; ასევე, საერთაშორისო სამეცნიერო კონფერენციის
„წყაროთმცოდნეობითი და ისტორიოგრაფიული კვლევები“ მოხსენებათ თეზისები
(რედაქტორი მ. ჩხარტიშვილი)

თანამშრომელთა ავტორობითა და თანაავტორობით საქართველოში გამოიცა 12
მონოგრაფიული ნაშრომი; 2 სახელმძღვანელო; სხვადასხვა პერიოდულ გამოცემებში
და კონფერენციების მასალათა კრებულებში საქართველოში დაიბეჭდა 86 სტატია,
ხოლო საზღვარგარეთ - 16 სტატია.

2017 წელს ინსტიტუტის ორგანიზებით ჩატარდა სამეცნიერო კონფერენციები:
13-14 ივნისი _ აკადემიკოს გრიგოლ (კუკური) გიორგაძის დაბადებიდან 90

წლისთავისადმი მიძღვნილი სამეცნიერო კონფერენცია: „აკადემიკოსი გრიგოლ
გიორგაძე - 90.“

18-21 ოქტომბერი _ საქართველოს მეცნიერებათა ეროვნულ აკადემიასთან
ერთად, საერთაშორისო სამეცნიერო კონფერენცია: „წყაროთმცოდნეობითი და
ისტორიოგრაფიული კვლევები.“

2017 წელს ინსტიტუტის თანამშრომლებმა, როგორც მომხსენებლებმა და
თანამომხსენებლებმა მონაწილეობა მიიღეს საერთაშორისო და ადგილობრივ
სამეცნიერო ფორუმებში (საქართველოში - 109, საზღვარგარეთ - 20). მოხსენებათა
ნაწილი გამოქვეყნებულია.

2017 წელს ივანე ჯავახიშვილის ისტორიისა და ეთნოლოგიის ინსტიტუტის
სამეცნიერო ბიბლიოთეკაში მიმდინარე სამუშაოების კლასიფიკაცია:

1. ფონდების აღრიცხვა, კატალოგიზაცია:

 2017 წელს მიმდინარეობდა კაცნელსონის (K) წიგნადი ფონდის დამუშავება:
აღრიცხვა-ინვენტარიზაცია, კატალოგიზაცია. საინვენტარო წიგნში სულ
შეტანილია 1801 ერთეული; კომპიუტერულ კატალოგში შეტანილია ფონდის 763
ერთეული.

 ელექტრონულ კატალოგში შეტანილია 9665 ქართულენოვანი, 12 548
რუსულენოვანი ლიტერატურის მონაცემები.

 საბაზო პროგრამაში განთავსდა მამია დუმბაძის წიგნადი ფონდის კატალოგი -
სულ 551 ერთეული.

2. ფონდების შევსება:

2017 წელს საბიბლიოთეკო ფონდებს დაემატა ახალი, მიმდინარე წელს
გამოცემული 23 ერთეული.

3. მკითხველთა მომსახურება:

2017 წელს, მკითხველთა მომსახურების მხრივ, ბრუნვამ შეადგინა 137 ერთეული
ლიტერატურა: მკითხველებზე გაიცა 62 ერთეული, გაცემული ლიტერატურიდან
დაბრუნდა 75 ერთეული.

2017 წელს ინსტიტუტის საარქივო ფონდში სამუშაოები მიმდინარეობდა
სხვადასხვა მიმართულებით:
 ფონდებისა და კოლექციების კლასიფიკაცია, კლასიფიცირებული მასალის

დალაგება საფონდო საქმისწარმოების პრინციპით, საფონდო ერთეულების
ტექნიკური დამუშავება.
ამ პრინციპების გათვალისწინებით, შეიქმნა  თარგმანების, ხელშეკრულებით

შესრულებული ნაშრომების, საგრანტო ნაშრომების, სხვადასხვა მასალების
ფონდები, სულ 60 ერთეულამდე.

დახარისხდა და კლასიფიკაცია გაუკეთდა ინსტიტუტში ადრე არსებული 10
განყოფილების (ახალი და უახლესი ისტორიის, მეორე მსოფლიო ომის, ევროპის
ქვეყნების, კონკრეტული სოციოლოგიური კვლევის, სოციალურ ურთიერთობათა
განყოფილების, შუა საუკუნეების, კავკასიის ეთნოგრაფიის, სსრკ ხალხებთან
საქართველოს ურთიერთობის, პარტიული განყოფილების და პროფკავშირების)
მასალებს, დაახლოებით 500 ერთეული.
 მასალის აღწერა (რაობის – ძირითადი შინაარსის, რაოდენობის და სხვა

პარამეტრების მიხედვით) – მიმდინარეობდა წლიური ნაშრომების ფონდის
ფორმირება, აღწერა, ელექტრონული ვერსიის შექმნა. საანგარიშო პერიოდისათვის
დამუშავებულია 900 საქაღალდე.

 სახელმწიფო სტაჟირების პროგრამის ფარგლებში, თსუ–ს ჰუმანიტარული
ფაკულტეტის სტუდენტმა ერთთვიანი სტაჟირება გაიარა ინსტიტუტის არქივში
და დაამუშავა ერწო–თიანეთის ექსპედიციის მასალები – 50 საქაღალდე.

 გრძელდებოდა საარქივო მასალის გაცემა მომხმარებლებისათვის, როგორც
ინსტიტუტის თანამშრომლებზე, ასევე სხვა დაინტერესებულ მეცნიერებზე და
სტუდენტებზე.

 მიმდინარე წელს, საარქივო ფონდში დაცული მასალების გამოყენება მოხდა ასევე,
სამეცნიერო ნაშრომების გამოსაცემად მომზადებისა და ისტორიული
დოკუმენტური ფილმის გადაღების მიზნით.

ა) ეთნოლოგ ჯულიეტა რუხაძის სამეცნიერო ნაშრომების გამოსაცემად, მის ოჯახს
გადაეცა ინსტიტუტის საარქივო ფონდში დაცული ფოტომასალები.
ბ) საისტორიო დოკუმენტური ფილმისათვის, გამოყენებული იქნა ექსპედიციების
ფონდში დაცული 30 ერთეული ფოტომასალა.

ფუნქციონირებს ინსტიტუტის ვებ-გვერდი: www.institutehist.ucoz.net, რომელიც
მუდმივად ახლდება ინფორმაციით.


